
"Татарстан Республикасы Ютазы  

муниципаль районына 30 ел» истәлекле  

юбилей медале белән бүләкләү  

турында Нигезләмәне раслау хакында 

 

«Россия Федерациясендә җирле үзидарә оештыруның гомуми 

принциплары турында» 2003 елның 6 октябрендәге 131-ФЗ номерлы Федераль 

закон, «Татарстан Республикасында җирле үзидарә турында» 2004 елның 28 

июлендәге 45-ТРЗ номерлы Татарстан Республикасы Законы, Татарстан 

Республикасы Ютазы район Советының 2020 елның 28 апрелендәге 18 номерлы 

карары белән кабул ителгән «Татарстан Республикасы Ютазы муниципаль 

районы» муниципаль берәмлеге Уставы һәм Татарстан Республикасы Ютазы 

муниципаль районының социаль-икътисадый, фәнни һәм мәдәни үсешенә зур 

өлеш керткән өчен гражданнарны бүләкләү максатларында, Татарстан 

Республикасы Ютазы район Советы карар кабул итте: 

 

           1. Кушымта итеп бирелгән «Татарстан Республикасы Ютазы муниципаль 

районына 30 ел» истәлекле юбилей медале белән бүләкләү турында 

Нигезләмәне расларга. 

            2. Татарстан Республикасы Ютазы муниципаль районы Башкарма 

комитетына Татарстан Республикасы Ютазы муниципаль районы бюджетында 

медальләр һәм медальләр өчен таныклыклар әзерләү өчен финанслау 

чыганагын билгеләргә. 

            3. Әлеге карарны Татарстан Республикасының хокукый мәгълүмат 

рәсми порталында http://pravo.tatarstan.ru/ адресы буенча бастырып чыгарырга 

һәм Татарстан Республикасы Ютазы муниципаль районы сайтында Татарстан 

Республикасы Дәүләт хакимияте һәм җирле үзидарә органнарының «Рәсми 

Татарстан Республикасы» Бердәм Порталы составында «Интернет» мәгълүмат-

телекоммуникация челтәрендә http://jutaza.tatarstan.ru/ адресы буенча 

урнаштырырга. 

           4. Әлеге карар рәсми басылып чыккан көненнән үз көченә керә. 



           5. Әлеге карарның үтәлешен тикшереп торуны Татарстан Республикасы 

Ютазы муниципаль районының социаль сәясәт буенча даими комиссиясенә 

йөкләргә. 

 
            
            Татарстан Республикасы Ютазы  

            муниципаль районы Башлыгы -  

            Татарстан Республикасы  

            Ютазы район Советы Рәисе                                        А.  Ә. Шәфигуллин 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
                                                                                                    

 



 

 

                                                                                                         Татарстан Республикасы  

                                                                                                          Ютазы район Советы    
                                                                                                          карарына                     

                                                                                                          "17" февраль 2021 ел  № 31 

 

«Татарстан Республикасы Ютазы муниципаль районына 30 ел» истәлекле 

юбилей медале белән бүләкләү турында нигезләмә 

 

1. Гомуми нигезләмә  

1.1. «Татарстан Республикасы Ютазы муниципаль районына 30 ел» истәлекле 

юбилей медале белән бүләкләү турында әлеге нигезләмә (алга таба - Нигезләмә)  

гражданнарга аерым казанышлары һәм Татарстан Республикасы Ютазы 

муниципаль районының социаль-икътисадый, фәнни һәм мәдәни үсешенә зур 

шәхси өлеше өчен гражданнарны бүләкләү максатларында эшләнде. 

1.2. «Татарстан Республикасы Ютазы муниципаль районына 30 ел» истәлекле 

юбилей медале (алга таба - медаль) истәлекле билге булып тора һәм Татарстан 

Республикасы Ютазы муниципаль районының 30 еллыгы уңаеннан (алга таба - 

район) муниципаль бүләк. 

  

2. Медаль белән бүләкләү 

2.1. Медаль белән бүләкләү районның 30 еллыгын бәйрәм итү уңаеннан бер 

тапкыр уздырыла торган акция булып тора. 

2.2. Гражданнарны медаль белән бүләкләү турында карар Татарстан 

Республикасы Ютазы муниципаль районы Башлыгы (алга таба - район 

башлыгы) тарафыннан бүләкләү буенча комиссия әзерләгән бәяләмәләр 

нигезендә кабул ителә һәм район Башлыгы карары нигезендә башкарыла. 

2.3. Бүләкләнүче кешегә медаль һәм медальгә таныклык (алга таба - таныклык) 

тапшырыла, боларга өстәп  матди бүләк бирелми.  

2.4. Медальне тапшыру район башлыгы тарафыннан районның 30 еллыгына 

багышланган бәйрәм чарасында яисә хәбәрдарлык шартларында башка 

тантаналы чараларда тантаналы шартларда тапшырыла. 

2.5. Медаль белән бүләкләнәләр: 

- район территориясендә эшләүче гражданнар, шул исәптән вазыйфаи затлар, 

җирле үзидарә органнары депутатлары, эшчеләр, хезмәткәрләр, барлык 

җитештерү тармакларында эшләүче инженер-техник хезмәткәрләр, шулай ук 

район территориясендә кимендә 10 елдан ким булмаган эш стажлы һәм махсус 

казанышлары булган районның социаль-мәдәни өлкәсе хезмәткәрләре һәм 

федераль, республика һәм муниципаль дәрәҗәдәге бүләкләр һәм төрле 

бүләкләр белән расланган һөнәри өлкәдә күренекле нәтиҗәләре өчен; 

- район инфраструктурасы объектлары төзелешенә, җитештерүгә, хезмәт 

күрсәтүче тармакларны үстерүгә, җирле үзидарә органнарын аякка бастыруга 

һәм үстерүгә, районда законлылык һәм хокук тәртибен тәэмин итүгә, мәдәният 

һәм сәнгать, спорт, тәрбия, мәгариф, сәламәтлек саклауга, хәйрия эшчәнлегенә, 

иҗтимагый-файдалы эшчәнлекнең башка өлкәләренә зур өлеш керткән район 

ветераннары; 



- Татарстан Республикасы Ютазы муниципаль районы Иҗтимагый советы 

әгъзалары (алга таба – Иҗтимагый Совет) һәм аерым казанышлары һәм 

күренекле нәтиҗәләре булган башка гражданнар, шулай ук районда озак 

вакытлы иҗтимагый, мәдәни, фәнни, сәяси, хуҗалык, хәйрия эшчәнлеге белән 

шөгыльләнгән, шул рәвешле район һәм республика үсешенә зур өлеш керткән 

башка гражданнар. 

2.6. Медаль югалган (зарарланган, бозылган) очракта, ул кабат бирелми, 

таныклык дубликаты гариза нигезендә бирелә.  

 

3. Медаль белән бүләкләү өчен кандидатуралар күрсәтү тәртибе 

3.1. Гражданнарны медаль белән бүләкләү өчен тәкъдимнәр Татарстан 

Республикасы Ютазы район Советында (алга таба - район Советы) билгеләнгән 

эш башкару тәртибендә җитәкче имзасы һәм мөһере белән барлык милек 

формасындагы предприятиеләр, оешмалар, учреждениеләр, хуҗалыклар 

коллективлары, районның җирле үзидарә органнары яисә җәмәгать оешмалары 

тарафыннан тапшырылган язма үтенечнамә нигезендә кертелә.  

3.2. Медаль белән бүләкләү турындагы үтенечнамәләрне шулай ук 

предприятиеләрнең, оешмаларның, учреждениеләрнең, барлык милек 

рәвешләрендәге хуҗалыкларның югарырак органнары да буйсыну тәртибендә 

кертә ала. 

3.3. Әлеге Нигезләмәнең 2.5 пунктында күрсәтелгән критерийларга ярашлы, 

район кешеләрен медаль белән бүләкләү турындагы үтенечнамә район 

Башлыгы исеменә тапшыру көненә кадәр 7 (җиде) көннән дә соңга калмыйча 

җибәрелә. Үтенечнамәгә әлеге Нигезләмәгә расланган форма нигезендә 

кушымта итеп бирелә торган «Татарстан Республикасы Ютазы муниципаль 

районына 30 ел» истәлекле юбилей медале белән бүләкләүгә Тәкъдим итү 

теркәлә. 

3.3. Бүләкләү турындагы үтенечнамә район Советында билгеләнгән эш башкару 

тәртибендә теркәлә. 

3.4. Бүләкләүгә кандидатларның үз-үзләрен күрсәтүләре рөхсәт ителми.  

 

4. Медаль белән бүләкләү өчен кандидатураларны карау тәртибе 

4.1. Үтенечнамәләрне карау һәм кандидатларның эшчәнлеген бәяләү өчен 

район Башлыгының аерым карары белән бүләкләү комиссиясе төзелә. 

Комиссиягә Татарстан Республикасы Ютазы муниципаль районының район 

Советы һәм Башкарма комитеты, депутатлар корпусы һәм районның, 

Иҗтимагый Советның җитәкче звеносы вәкилләре, җәмәгатьчелекнең башка 

вәкилләре һәм лаеклы ветераннар керә.  

4.2. Бүләкләү комиссиясен район башлыгы җитәкли. 

4.3. Үтенечнамәләрне карау һәм кандидатларның эшчәнлеген бәяләү 

йомгаклары буенча комиссия әгъзалары тарафыннан бүләкләү өчен һәр 

кандидатура буенча бәяләмәләр әзерләнә. Уңай нәтиҗәләр буенча район 

Башлыгы карары белән раслана торган медаль белән бүләкләү өчен затлар 

исемлеге төзелә. 

 

 



5. Гражданны медальдән мәхрүм итү тәртибе 

5.1. Медальгә лаек булган граждан, законлы көченә кергән суд карары буенча 

җинаять өчен хөкем ителгән очракта, аннан мәхрүм ителә. 

5.2. Медаль белән бүләкләү өчен ялган документлар тапшырылган очракта да, 

граждан аннан мәхрүм ителә. 

5.3. 5.1.һәм 5.2 пунктларында күрсәтелгән фактлар медаль белән бүләкләү 

буенча  комиссия тарафыннан карала, аны карау нәтиҗәләре буенча бәяләмә 

әзерләнә һәм район башлыгына карар кабул итү өчен тапшырыла. 

5.4. Медальдән мәхрүм итү район башлыгы карары белән башкарыла. 

 

6. Медаль тасвирламасы 

6.1. Медаль - ике яклы, диаметры 60 мм, калынлыгы 3 мм булган дөрес әйләнә 

формасында һәм бакыр эремәсеннән тора. 

6.2. Медальнең алгы ягында - Татарстан Республикасы Ютазы муниципаль 

районының рәсми гербы сурәте. Медальнең ян өлешендә ике яктан да лавр 

ботаклары сурәтләнгән, аскы өлешнең уртасында «30 лет» дип язылган сурәт, 

әйләнә буенча өске өлештә - «Татарстан Республикасы Ютазы муниципаль 

районы» дип язылган. 

6.3. Медальнең арткы ягында - Татарстан Республикасы Ютазы муниципаль 

районы картасының контурлы сурәте. 

6.4. Медаль флокировкаланган яшел төстәге флокировкалы урыны булган 

пластик футлярга урнаштырылган. 

 

7. Таныклык тасвирламасы  

7.1 Таныклык тыгыз ялтыравык ак кәгазьдән ясалган ике битле кенәгәчек 

формасында. 

7.2. Ачык рәвештә таныклык бланкы зурлыгы - 156х108 мм 

7.3. Алгы тышлыкның өске өлешендә уртада Татарстан Республикасы Ютазы 

муниципаль районының төсле рәсми гербы сурәтләнгән, аның астында: 

«Татарстан Республикасы Ютазы муниципаль районы» дип язылган, тагын да 

астарак  - «УДОСТОВЕРЕНИЕ к памятной юбилейной медали «30 лет 

Ютазинскому муниципальному району Республики Татарстан» («Татарстан 

Республикасы Ютазы муниципаль районына 30 ел» истәлекле юбилей медаленә 

ТАНЫКЛЫК")  дип язылган. Тышлыкның арткы өлешендә берни дә 

сурәтләнмәгән һәм язылмаган. 

7.4. Уртада таныклыкның эчке  сул ягында медальнең алгы ягының төсле 

сурәте урнаштырылган. Өстә: «Татарстан Республикасы Ютазы муниципаль 

районына 30 ел» истәлекле юбилей медале" дип язылган. 

7.5. Таныклыкның эчке уң ягында өстә - бүләкләнүче гражданинның 

Фамилиясе, Исеме, Атасының исеме дип язылган, астагы текстта: «Татарстан 

Республикасы Ютазы муниципаль районы Башлыгының «_____» ____________ 

20 __ ел №___ карары белән «Татарстан Республикасы Ютазы муниципаль 

районына 30 ел» истәлекле юбилей медале белән бүләкләнде һәм имза салу 

урыны дип язылган. Имза район Советы мөһере белән раслана. 

 

 



8. Йомгаклау нигезләмәләре 

8.1. Медаль һәм аларга таныклыклар әзерләүне финанслау районның бюджет 

акчалары исәбеннән гамәлгә ашырыла. 

8.2. Медальләр һәм таныклыклар әзерләүгә заказны һәм аларны эзерләүне 

Татарстан Республикасы Ютазы муниципаль районы Башкарма комитеты (алга 

таба - район Башкарма комитеты) гамәлгә ашыра. 

8.3. Медаль һәм таныклыкларны исәпкә алу һәм саклау, бүләкләнүчеләрне 

теркәү, бүләкләү документларын рәсмиләштерү һәм алып баруны район 

Башкарма комитетының оештыру бүлеге начальнигы гамәлгә ашыра. 

8.4. Медаль билгеләнгән үрнәктәге бүләкләү кәгазендә, әлеге зат Россия һәм 

республика дәрәҗәсендәге чираттагы бүләкләргә тәкъдим ителгәндә, мәҗбүри 

күрсәтелергә тиеш. 

8.5. Бүләкләү документлары биш ел дәвамында саклана, шуннан соң район 

архивына тапшырыла. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



                                                                                    Татарстан Республикасы  

                                                                                    Ютазы районы Советы карары  

белән расланган    

                                                                       "Татарстан Республикасы Ютазы 
 районына 30 ел" истәлекле юбилей  

медале белән бүләкләү турында  

                                                                       Нигезләмәгә кушымта                     

                                                                                                                                                  "17" февраль 2021 ел  № 31 

 

«Татарстан Республикасы Ютазы муниципаль районына 30 ел» истәлекле 

юбилей медале белән бүләкләүгә тәкъдим итү 

 

Ф.И.А.и._____________________________________________________________

_____________________________________________ 

Туган көне, ае, елы ___________________________________________ 

Туу урыны _____________________________________________________ 

Белеме, уку йортының исеме, аны тәмамлау елы 

____________________________________________________________________

___________________________________________ 

Белеме буенча белгеч ________________________________________ 

____________________________________________________________________

__________________________________________________________________ 

Биләнгән вазифасы  һәм эшләү урыны 

____________________________________ 

____________________________________________________________________

__________________________________________________________________ 

Гыйльми дәрәҗәсе, исеме 

_______________________________________________ 

Гомуми эш стажы ___________________________________________________ 

Әлеге предприятиедә эш стажы __________________________ 

Башка төр бүләкләүләр, наградалар, дата: 

- РФ _______________________________________________________________ 

- ТР ________________________________________________________________ 

- район бүләкләре ___________________________________________________ 

Бүләкләүгә тәкъдим ителүченең кыскача харктеристикасы 

___________________________________________________________________ 

____________________________________________________________________

__________________________________________________________________  

Тармакта аерым казанышларын күрсәтү 

____________________________________________________________________

____________________________________________________________________

_________________________________________________________________  

 

Җитәкче __________________________ ______________________________ 
                                                        Имза                       Җитәкченең Ф.И.А.и.     

       

  М.У.  


